JUSTIZIA ETA GIZA ESKUBIDEEN DEPARTAMENTO DE JUSTICIA Y

SAILA DERECHOS HUMANOS
Justizia Sailburuordetza Viceconsejeria de Justicia
Justizia Administrazioko Zuzendaritza Direccion de la Administracion de Justicia

Ebazpena, Justizia Administrazioko zuzendariarena, nahitaezko berresleipen-fasean
lanpostuak esleitzen dituena; esleipena Justizia Administrazioko kidego orokorretako
funtzionarioak Amurrio, Azpeitia, Balmaseda, Bergara, Durango, Gernika-Lumo, Getxo, Irun
eta Tolosako barruti judizialetako bulego judizialetako, udalerrietako justizia-bulegoetako eta
horien elkarteetako eta erregistro zibileko bulego orokorretako lanpostu berrietara
egokitzeko prozesuari dagokio.

Justizia Administrazioko zuzendariaren 2025eko uztailaren 31ko Ebazpenaren bidez onartu ziren Amurrio,
Azpeitia, Balmaseda, Bergara, Durango, Gernika-Lumo, Getxo, Irun eta Tolosako barruti judizialetako
funtzionarioak adskribatzeko irizpideak, eta egokitze-prozesuaren garapena.

Ebazpen horren 6. artikuluak ezartzen du, nahitaezko berresleipenaren bidez beteko direla aurreko
prozedurak ebatzi ondoren hutsik geratu diren bulegoetako unitateetako lanpostuak. Gainera, zehazten
du dagokion bulegoaren ezarpenean sartuta dagoen organoren batean destinatutako pertsonei soilik
eragingo diela, baldin aurreko prozeduren bidez lanposturik lortu ez badute.

Era berean, xedatzen du nahitaezko berresleipena lanpostuak behin betiko esleituz egingo dela; eta
berresleipen hori egiteko aplikatuko den irizpidearen arabera, lehentasuna izango dutela egokitzapenaren

aurretik antzinatasun handiena zuten langileek, eta, berdinketa badago, maila altuena zutenek.

Halaber, ezartzen du Justizia Administrazioko Zuzendaritzak lanpostuen esleipena argitaratuko duela EIZU
justiziako langileen atarian eta justizia.eus intranetean.

Bukatzeko, xedatzen du esleitutako lanpostuari atxikitzea nahitaezkoa eta behin betikoa izango dela.

Bestalde, uztailaren 31ko Ebazpenaren 11. artikuluak eskatzen duenez, edozein fasetan plaza bereziak
betetzeko, egiaztatu beharko da betetzen direla plaza horiek eskuratzeko eskatzen diren baldintzak.

Horiek horrela, honako hau
EBATZI DUT

1. artikulua.- Eranskinean zerrendatutako lanpostuak nahitaezko berresleipen-fasean esleitzea.
2. artikulua.- Ebazpen honek ez dio amaiera ematen administrazio-bideari, eta, beraren aurka, gora
jotzeko errekurtsoa aurkez dakioke Justiziako sailburuordeari, hilabeteko epean, ebazpena argitaratu eta

hurrengo egunetik aurrera, Administrazio Publikoen Administrazio Prozedura Erkidearen urriaren leko
39/2015 Legearen 121. eta 122. artikuluetan xedatutakoaren arabera.

Vitoria-Gasteizen, sinadura elektronikoaren egunean.

